
    I le afiafi o le Aso Toonai, 21 o Mati 

2015, na tapunia aloaia ai le tauaofiaga a 

kolisi o Aukilani i lana Polyfest o lenei foi 

tausaga.  

   O le susuga i le failotu o Avele Tanielu, 

o ia foi o se faia’oga, na molia le taulaga, 

ma taape fiafia ai le aofia i lena afiafi.  

   Ia, e pei lava o le upu masani, e le mua 

uma ni vaa. E iai vaa sa mua i lena  

tausaga a ua le mua i lenei tauvaga. O isi 

foi vaa sa ausi mo le sili, o lea lava ua oo 

i le sili. A o isi sa sisili, o loo sisili pea.  

   Saunoa le alii faamasino ia Tauanuu e 

lei faigofie le tauvaga talu ai o loo siitia 

pea tapulaa a ’autauva i tausaga uma.    

   Ae tasi le faafitiga, na matua  

faamalieina le maimoa a le aumaimoa i 

tapenaga o lenei foi tausaga.   

    Ae pei lava o aga o tauvaga, e tatau 

lava ona iai se sili ma se tulua. O faaiuga 

nei o le tauvaga:  

   Ulufale A’oga Teine: Tulaga 1  

Auckland  Girls Grammar, Tulaga 2  

Epsom Girls, Tulaga 3:  Kelston Girls ma 

Baradene. Ulufale A’oga Tama: Tulaga 

1 St Peters College, Tulaga 2 Kelston 

Boys College, Tulaga 3 St Pauls  

College. Ulufale A’oga Tuufaatasi Tama 

ma Teine: Tulaga 1 Mangere College, 

Tulaga 2 Manurewa High, Tulaga 3 

Avondale College ma Aorere College. 

Ulufafo A’oga Teine: Tulaga 1  

Auckland Girls Grammar, Tulaga 2  

Kelston Girls, Tulaga 3 Baradene ma  

Epsom Girls. Ulufafo A’oga Tama: 

Tulaga 1 Kelston Boys, Tulaga 2 St  

Peters College, Tulaga 3 St Pauls  

College. Ulufafo A’oga a Teine ma 

Tama: Tulaga 1 Avondale College, 

Tulaga 2 Mangere College, Tulaga 3  

Manurewa College.  

Togiga A’oga Teine: Tulaga 1  

Baradene College, Tulaga 2 Epsom  

Girls ma Auckland Girls Grammar, 

Tulaga 3 St Cuthbert College. 

Togiga A’oga a Tama: Tulaga 1 

Sacred Heart College, Tulaga 2 Kelston   

AU MANUMALO: Olioli malie, aua le pisao, faato’a vivini o le moa ina ua malo. O se pese ua fetaui lelei 
mo lenei ‘autauva teine ma tama mai Magele, na siamupini i le tuufaatasiga o togi o le tauvaga 2015.  

          Magele i le tumutumu 

Tulaga 3, Auckland Boys Grammar,       

St Pauls College ma St Peters College.  

Togiga o A’oga Tama ma Teine:  

Tulaga 1 Marcellin College, Tulaga 2   

Manurewa High ma Mangere College, 

Tulaga 3 Avondale College. Mauluulu 

A’oga Teine: Tulaga 1 Auckland Girls  

Grammar, Tulaga 2 Baradene College, 

Tulaga 3 Kelston Girls. Mauluulu  

A’oga a Teine ma Tama: Mangere  

College, Tulaga 2 Manurewa High, 

Tulaga 3 Aorere College. Faataupati   

A’oga a Tama: Tulaga 1 St Pauls  

College, Tulaga 2 St Peters College, 

Tulaga 3 Kelston Boys. Sasa A’oga 

Teine: Tulaga 1 Auckland Girls  

Grammar, Tulaga 2 Baradene College, 

Kelston Girls. Sasa A’oga Tama:   

Tulaga 1 St Pauls College, Tulaga 2  

St Peters College, Tulaga 3 Sacred Heart 

College. Sasa A’oga Teine ma Tama: 

Tulaga 1 Mangere College, Tulaga 2   

Manurewa High, Tulaga 3 Aorere        

College. Fuataimi A’oga Teine: Tulaga 1 

Marist College, Baradene College,  

Auckland Girls Grammar, Tulaga 2  

Epsom Girls ma Kelston Girls, Tulaga 3 

St Cuthbert. Fuataimi Aoga Tama: Tulaga   
 

1 St Pauls, Tulaga 2 Sacred Heart, 

Tulaga 3 St Peters College. Fuataimi  

A’oga Teine ma Tama: Manurewa 

High, Tulaga 2 Avondale College, 

Tulaga 3 Tamaki College. Pese o le Aso 

a A’oga Teine: Auckland Girls  

Grammar, Tulaga 2 Marist College, 

Tulaga 3 Baradene College. Pese o le 

Aso A’oga a Tama. Tulaga 1 St Pauls 

College, Tulaga 2 Sacred Heart, Tulaga 

3 St Peters College. Pese o le Aso   

A’oga a Teine ma Tama: Tulaga 1 

Mangere College, Tulaga 2 Manurewa 

High, Tulaga 3 Avondale Colllege ma 

Tamaki College. Taupou A’oga a Teine: 

Tulaga 1 Kelston Girls, Tulaga 2  

Auckland Girls Grammar, Tulaga 3  

Baradene. Manaia A’oga a Tama: 

Tulaga 1 St Peters College, Tulaga 2 

Sacred Heart, Tulaga 3 St Pauls  

College. Taupou A’oga a Teine ma 

Tama: Tulaga 1 James Cook High, 

Tulaga 2 Avondale College, Tulaga 3 

Aorere College. Taualuga A’oga a 

Teine: Tulaga 1 Auckland Girls      

Grammar, Tulaga 2 Kelston Girls, 

Tulaga 3 Baradene. Taualuga a A’oga 

Tama:    faaauau itulau e 5  
 

     Aulia 40 o le Polyfest 

    O auauna faamaoni a le Polyfest 



    “mafaufauga o le vaiaso”   

    O se mataupu lenei o loo afeaina 

pea i le faasoa lautele a le mamalu o 

Samoa i Niu Sila nei—nusipepa,  

leitio ma talanoaga masani. Faapitoa 

lona tulai mai i lenei vaitau ma le sauni 

atu o Samoa i lana faiga palota o loo  

loma, a o faamalumalu ifo le vao fesili 

mate gata e faatatau ia Samoa ma 

aga o lana folauga i le fea itulagi.    

    E faamata o se mataupu ma’ale’ale 

i ona Iave faaupufai, ae e le ‘alofia ai 

lona talanoaina o se mataupu  

taua’oga. O se autu o loo talanoaina 

lava i potua’oga i soo se tapulaa, ma 

soo se li’o o mafutaga, o loo 

su’esu’eina i potua’oga o iunivesite,    

e saunia ai fanau i galuega a le malo, 

mulimuli ane i ni faiva faaupufai o  

malo pe a avea foi ma ni ta’ita’i.  

   E aofia ai le fesili, O afea e tali IOE 

ai le malo Samoa i le palota mo ona  

tagata o loo aumau i le kelope?   

   Mo le toatele ua tuua Samoa ae  

malaga atu ma nofo aumau, ua iloa  

lava le tulaga o loo taoto ai lenei 

mataupu. Afai sa palota i Samoa ae 

te’i ua tuua le atunuu ae malaga atu   

e nofomau i Niu Sila, o lona uiga ua 

latou lafoa’iina se tasi aia tatau sa 

umia, ina ua tuua le nuu moni, i ni  

mafuaaga tatau.     

    Pau le auala e faaolaola ai lea aia 

tatau o le malaga i Samoa i taimi o 

palota e auai ma toe foi mai. 

    O se faiga o loo finauina e se vaega 

toatele o le mamalu o Samoa o loo 

alaala ma nopia’i ai i nuu mamao.  

    Ae sili ona finauina le uiga o le tali 

LEAI a le malo i le manao o le aunofo 

aumau, e fia taupule faatasi i tonu fai  

o lo latou nuu moni e ala i le palota.  

    Tainane mo se pati e pei o le HRPP 

e taulagia aia tatau a tagata Samoa 

uma, latou te le o mafai ona faia o lea.  

    E tulaga ese le lagona mo Samoa 

ua tuua le atunuu ae malaga ese atu 

ma nofo aumau i vasā. Muamua, le 

pulunaunau e faaauau pea sootaga 

ma faia ma le nuu moni. E mafua ai 

ona faia pea le tautua o loo tu ai luga 

le malo Samoa ma tauave lana  

tagavai i le faagaoioiina o ana fe’au   

ma galuega fai. E a le tautua? 

    Ana leai tupe faamomoli o loo lafo  

atu e aiga i fafo, e le iloa poo fea e  
Ua matou faaili atu ae tou te le saasaa mai – Iesu 

Faasoa o le Vaiaso:   

toomaga i ai le malo i lana faasoa 

tauseleni. O le upu moni e le mafai e  

Samoa ona tu na o ia pe ana leai sea 

sao iloga o ‘Samoa o i fafo’ i lona 

tamaoaiga. O se sao e taule aliali a’e i 

luga sona faalauiloaga, ae o loo faia pea 

ma le ma’elega i aso uma ma masina 

uma, ua silia nei se 50 tausaga.  

   O le ala foi lea o le lagalaga o finagalo  

o Samoa i Niu Sila nei pe a tulai mai ni 

mataupu e aafia ai measina a aiga ma 

nuu. Auā e le o nofonofo, o loo fai ma le 

faamaoni le tautua. Aemaise foi pe a 

manatu, e le o se tofi na o le malo ma e  

o loo puleaina, a o le tofi o soo se suli  

Samoa poo fea lava e aumau ai.  

    Lona lua, o iai le lagona malosi o le 

‘faasinoesea’ i e nofo aumau; e foliga i 

se suli e fiu e fai mea lelei mo lona aiga 

ae mumusu le aiga e faamatai pe ave i 

ai sona matupalapala e tatau ai. “Leaga 

e le o nofo mai.” “Leaga ua leva ona alu 

ese.” “Leaga e faapea ma faapea.”  

    Ae le mafai ona faapea mai le aiga, 

aua le toe lafoina mai na tupe, o lea ua 

lelei foi matou iinei.”  

    Pau le feau e ta’u mai, o outou iina e 

lelei i le tautua, ae lelei matou iinei i le 

faiga o tonu.”  

    Na alu se malaga i Samoa a se a’oga 

o ni tamaiti sa fananau i Niu Sila, foi mai 

ma le mau tala tausaafia i le tulaga ua 

iai le atunuu o o latou matua.  

   Fai mai le tala a le tasi tama, ‘E pei  

lava Samoa o Niu Sila. E iai ogaumu  

uila, falai uila, TV ma microwave.’ Ae 

faapea atu le tala a lona uso matua, 

‘Sole, e te le iloa se mea, o a’u na  

faataua uma mea na. O lea lava ou te 

totogiina le aitalafu o na mea pa’upa’ua.’  

    E le faigata ona iloa le tulaga siitia o 

le tapulaa o le soifuaga i Samoa. Ua leai 

se afioaga e le o molimauina ai sea  

suiga. Ae e lei si’ia lena e le malo, o le 

mamafa o loo sii e tau’au o Samoa o loo 

nonofo aumau i nuu mamao.  

    E toatele fanau Samoa i Niu Sila o loo 

totogia le tau o lena lotonuu, i le le iu 

lelei o a’oga, i le aunoa ni mea’ai lelei e 

aai ai, poo ni togiga fou e sui ai ofu tuai, 

ina ia saga tu pea le malo Samoa.     

            tautua matavela a Samoa nofo aumau  

Faasoa faaopoopo:  

Polyfest:  40 tausaga o 

ausiga mata’ina  

     Fai mai le faitau faaletagata a aulia le 

40 tausaga o lona uiga ua tatou ausia le 

tumutumu o le malosi, o le vaeluagalemu 

o le malaga, ma tatou sauni atu ai e 

ulufale i Parataiso.  

    Ae taua foi le 40 i le faitau faale Tusi 

Paia, o le uluai 40 o le taimi e tofotofoina 

ai, a ua lava taoso, ona sauni loa lea e 

tali manuia sa folafolaina.  

    Ua atoa le 40 tausaga o le tauaofiaga  

a le Polyfest i Aukilani, ma e le o se tamai 

ausiga. A manatu o le tauaofiaga aupito 

telē lenei i le lalolagi o faafiafiaga 

faaPasefika, e vavala mai ai le ata o sona  

sao i le faaualoaina o a tatou tu ma le  

gagana, i nei mau tausaga i totonu o 

Aukilani—tainane o Niu Sila.  

    E toatele na faisao i lenei malaga mai 

lona afuaga—faia’oga, matua, le fanau.  

O isi ua fai i lagi le folauga—totoe pea 

nisi—ae manatua pea so latou sao, pe i 

le a’oina o le siva, le pese, le faatonuga, 

itiiti pe tele, a o latou na sa molifu’a mai.  

   E aunoa foi se pati ua sala. Ua onomea 

ai ona patipatia faiva o le komiti taiulu, 

faapitoa Toesulu Brown, Mele Ah Sam, 

ma faia’oga matutua lagolago, sa ta’ita’ia 

mai le malaga i na mau tausaga.  

    Malo fai o le faiva.   

          

Faamasino: Aumua T. Samuelu, Tauanuu P. Tapu.  

Ua loa foi le tautua i le Polyfest i soo se vaega  

Luga: Le aufaafiafia a le  

Kolisi o Avondale, na 

maua le tulaga tolu i le 

faaopoopoga atoa o togi, 

Tama ma Teine.  

Le Kolisi o Aorere i le itu 

taumatau, mumu auro le 

latou togiga.  Lelei tapena 

Ripoti o le Vaiaso: Polyfest 2015  

       Ni vaaiga i le Polyfest Aukilani 2015 Aso Toonai  

foi a latou fiafia.  

Totonu:  Le aufaafiafia a le 

Kolisi o Tamaki, sa laei i le  

lanumeamata tamaitai ae uli 

ie o tama, e teu i mamanu  

Samoa. I le taumatau le  

ausiva mai James Cook i 

Manurewa, se tasi autauva  

o loo matauina le alualu 

malie i luma o ana 

taumafaiga. E sili le latou 

taupou ma le taualuga i 

tama ma teine tuufaatasi.  

Pito i lalo. Tama ma teine 

o le Kolisi a Southern Cross 

mai Magele lena o loo  

saasaa la latou taupou i le taimi o 

le taualuga. I le itu taumatau 

teine o le ausiva a Otahuhu i le 

lanu auro, ua sauni mo le valaau.   

    Ona pau o ata ua maua, ae 

mafai ona lafo mai se ata o le tou 

ausiva e faailoa atu i isi lomiga o 

i luma.   

        Samoa anamua ma ana faafiafiaga  
            ~ i le molimau a Misi Tana, misionare LMS sa galue i Samoa ~ 

    O le viliga o le popo. O se tasi foi  

lenei taaloga a tagata Samoa. E    

nonofo faataali‘oli‘o ia tagata uma a o 

le tagata e to‘atasi e nofo i totonu o le 

li‘o ma vili ia le popo. A mapu ifo ia le 

vili a le popo ona latou iloilo lea po o 

ai o lo o tusi i ai ia mata o le popo, o ia 

lea o le a latou tofia e fai se feau mo i 

latou, e pei o le taga ifi po o le alu e 

aumai ia se avega popo. E faapea le 

faiga o le vili faaSamoa. A le fia o nisi 

i se feau, e masani ona o i latou fai se 

vili e iloa ai po o ai e alu atu mo i 

latou. O nisi aso latou te faaaoga le 

vili i le sa‘iliga o se pagota ia i latou. 

    Igave’a po o le mumu saili. E lalafi  

nisi a e o atu isi e saili. E i ai ia le tini 

e taumafai e o lo o lalafi e fia maua.   

O le ‘au e tele e titini o le ‘au malo lea. 

    Lafoga.  O le taaloga o le Lafoga e 

faia i se fala e lauitiiti a e umi; e tofu 

le aulafo ma itu popo po o tupe e lima. 

O se taaloga lenei e naunau tele i ai ia 

alii; e taulafo tupe mai le isi itu o le 

fala i le tasi itu. E i ai le vaega o le 

fala e tauva tagata uma ia latalata i 

ai ana tupe. E taaalo e ta‘ito‘alua i le 

itu. O le ‘au e tele la tupe e i luga o le 

fala o le ‘au lava lea e malo. E faalogo 

soo tatou i fuaiupu: O le ’ata’ata a 

lafoga. E mafua mai lena i le taaloga 

lenei, ona ‘ai lava e ‘ata le isi alii a ua 

tiga lona loto ina ua le lelei lana lafo; 

o lea e lata ai ina faasese lana lafo i le 

muaulu o se tasi o le isi ‘au lafo. E 

‘ataata fua si alii lea a ua ‘ata‘ata lili. 

    E i ai foi ia taaloga faamatemate.   

E o le isi ‘au e lalafi, ae nana ia se tasi 

o le isi ‘au i totonu o se ato lapo‘a ma 

ufiufi i se falafala po o se taafi; ona 

ave lea i luma o le ‘au latou te matea 

po o ai. Na o le to‘atolu e o e sa‘esa‘e le 

ato a e nonofo uma ia le ‘au i lo latou 

lafiga. A mate‘ia, ona oo ai foi lea i le 

itula o le isi ‘au e fai ai faapea. E  

faaopoopo ‘ai uma o au e lua ma iloa 

ai le ‘au e manumalo. 

    Sa masani foi latou ona matemate 

tupua, ma o ni faaa’oa’oga ia o na 

tupua. 

1. O le tamaloa e auee i le ao atoa ma 

le po. Tali: o le aau ma galu e uu i aso 

uma lava. 2. O le tagata e tu i fafo ma 

lana faafafa. Tali: o le fa’i ma le aufa’i.  

3. O le auuso e toasefulu ma o latou 

pulou i o latou ulu. Tali: o atigi o  

tamatamaivae ma tamatamailima. 4. 

O le tamaloa e nofo i le va o i’a fe’ai. 

Tali: o le laulaufaiva. 5. O le auuso e 

to’afa e tauave lo latou tama. Tali: o le 

‘ali ma ona vae e fa. 6. O le tamaloa e 

sau mai le vao o laitiiti ae a oo mai i le 

aai ua lapo’a. Tali: o le pa’u o le tutuga 

e fai ai siapo. 7. O le tamaloa ulusina e 

nofo i luga o le aupa ae oo lona ulu i le 

lagi. Tali: o le asu o le umu. 8. O le    

tagata e moe i luga o nifo o le i’amanu. 

Tali: o le matuamoa e moe i luga o ona 

fua. 9. O le auuso e toatele ae tasi lo 

latou fifi. Tali: o le ulalopa e tele ia 

lopa ae tasi le manoa e su’ia ai. 10. O le 

fale afolau e tasi lona poutu. Tali:  o le 

isu ma le pou o le isu.  

    Sa i ai foi ia le taaloga e faafetaui ai 

upu. E ta‘u mai e le tasi ‘au ia igoa o 

laau ae faatatau i ai ia igoa o tagata a 

le isi ‘au. O e latou te ta‘u mai igoa o 

laau e faapea la latou tala: E i ai le 

laau e igoa o le fau, ta‘u mai la po o le a 

le igoa e fetaui ma lena. Ona faapea lea 

o le isi ‘au: Atonu lava o Tulifau. 

    O le ‘au e mua‘i uma ia a latou igoa e 

faia‘ina, ma e latou te faia le faa‘ai. 

I se taaloga faapena e ta‘u mai ai e le 

isi ‘au ia le igoa o se manulele po o se 

manuvaefa, a e ta‘u atu i ai e le tasi ‘au 

ia le igoa o se i‘a, faapea: Lupe, [latou 

te ta‘u atu faapea le i‘a e feagai], Une. 

Gogo, [latou te ta‘u atu faapea le i‘a e 

feagai], Alogo. Ti‘otala, [latou te ta‘u 

atu faapea le i‘a e feagai], Gatala. O le 

‘au foi e faia‘ina e fai la latou faa‘ai. 

    Sa i ai foi le taaloga e faasasisasi ma 

taufaasese. E fai mai le isi ‘au e 

faaa‘oa‘o mai ia le tasi ‘au faapea: O lo 

ma niu afaafa lava le la i tuafale, sasa 

ma fili ma faataa ma lafo i fogavai. O le 

tagata e sasi sana upu e fai lana faa‘ai. 

O se isi foi e faapea: “Na au sau mai 

Safata, ou afe i gatai ala, e fafaga i si 

a’u tiaa, fafaga fafaga pa le manava, 

fafaga fafaga pa le manava. 

Na au sau mai Mali‘oli‘o, lou ala i umu, 

lo’u ala i paito, lo’u ala i puto pute, lo’u 

ala i pute puto. O le e sasi e faia le 

faa‘ai. 

    O nisi faafiafiaga o afiafi e masani 

ona latou fai o le faamatalaga lea o   

tala e fai ma lesona e iloa ai le lelei ma 

le leaga. O ni tala e faaali ai ia le leaga  

o le matape‘ape‘a i oloa, o mea 

faafaaaluma ma mea taufaa‘ata, po o 

faaipoipoga faafaleaitu: e musu ia le 

teine i nonofo ma le faato‘afaiava a e o 

le a fai le faaipoipoga. Sa a‘oa ia le  

atamai e faaoso le leo e peiseai o se isi 

o tautala mai se isi tagata meamanu o 

le tagata lava e tasi. O tagata faapea 

sa mafai ona tautala i leo e lua; o lona 

leo moni e masani ai ma le isi leo e 

faatupu i lona faa‘ī ma e lagona e pei o 

le leo o se tasi tagata. Sa taua e i latou 

ia mea: “O leo tautala ae leai ni tino.”  

      Sa latou fai foi tala e faatatau i le  

poto i fai togafiti, e pei o le tala lenei:    

Sa uo se Samoa ma se tagata Toga i aso 

la. Ina o le a malaga le Toga i lona nuu 

sa fai i ai le tagata Samoa ia fo‘i mai ma  

sana niu vai. Na malie le Toga i le  

manao molia, a ia totogi i se matuamoa 

pa‘epa‘e.  

    Sa sauni e le Samoa ia se ato tele ma 

ua tuu i ai le moa. Sa foi mai foi ia le   

Toga ma le niuvai tele lava e le‘i o‘aina;  

a e na tago ia le alii o‘a le niu a o malaga 

mai o ia i lona paopao, ona toe tuu ai lea 

na o pulu ua toe fatufatu lelei. A o le   

Samoa lenei e vavalo ma e mafai ona na 

iloa atu i mea mamao. O lea sa ia iloa 

atu ia le mea na faia e lana uo Toga, ona 

tago atu foi lea o ia i le faasola ia le moa 

a e tuu i ai ia se lulu i le ato ma toe 

saisai faalelei. 

    Na taunuu mai ia le Toga i le tuu atu 

ia le niuvai e le o i ai se niu na o pulu; a 

e tago foi le Samoa ia ua avatu ia le ato o 

lo o i ai ia le lulu a e le o se moa. 

Sa oso ia le Toga i lona paopao, fe‘eli si 

ona vaa i tai ma le fiafia ma faapea lemu 

lona loto ua tata‘e lana togafiti: “Niu, 

niu, pulu. Niu, niu, pulu.” 

    A e na ata ‘e‘e lana uo Samoa o lo o tu 

i le matafaga ma e o lo o vala‘au atu ia te 

ia: Moa, moa, lulu.” 

    E tele naunau foi le mau taaloga [i le 

vai]. Sa avea ma a‘ega i tupulaga  

talavou ia le faase‘e i galu ma le folaulau 

i paopao; sa faasee i latou i le alogalu 

aga‘i i le matafaga. O tuuga paopao, o 

tautuuga tamo‘e i le matafaga le tasi ae 

alu le isi i le paopao,  

    Ma isi. O taututuuga i le laueleele,  

tuuga a‘e niu, o faaaliga ma tauga 

faapelopelo, taugamoa, o sapoga tipolo e 

fetogi i luga pe atoa ia le fa po o le lima o 

tipolo e i luga i le taimi e tasi: o nei 

taaloga o mea ia sa masani ai tagata 

anamua ma e o lo faia pea e oo mai i nei 

aso. Sa totofia foi ia nifo ma ‘auvae mo  

ni faamalositino lelei. E taututuu ia ni  

tagata se to‘alua o le isi e vavae‘esea ia 

pa‘u o ni ifi se lima a e tamo‘e le tasi i se 

mea mamao ma toe fo‘i mai i le mea na 

amata ai, po o ai e mua. O le faa‘ai e faia 

e le tagata e faia‘ina. 

    E aliali mai ia le talafeagai o taaloga 

faaSamoa ma le tele o nisi taaloga e  

masani ai ia tagata talavou o atunuu  

papalagi.  

    Paga le ogatasi o manatu ma lagona i 

tagata o ituaiga eseese o le lalolagi! 

 

 

Mai le tusi na tusia e Misi Tana, Samoa, 

a Hundred years Ago And Long Before.  

Liliuina e Semisi Maiai.  

http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html

2003 TNS. Ueligitone. Savalia 

  le palemene e le  

 faalapotopotoga  

 Sitiseni Samoa 

 

1948 Tuumalo Mata’afa  

 Fiame Faumuina  

 Mulinuu 1 

 

1942 Taunuu i Apia le USS 

 President Garfield ma 

 le Vaega’au lona 7 a 

 Malini Meleke 

2010 Hong Kong. Toe malo  

 Samoa Taito’afitu ia 

 Niu Sila, 24-21 

 

1993 Hong Kong. Malo  

 Samoa Taito’afitu ia 

 Fiti, 14-12  

 

 Toe filifilia Tupuola Efi  

 ma palemia, 24 i le 23 

 a Vaai Kolone  

 

1903 Taunuu ulua’i vasega    

 o alii Saina e 289 

 galulue 

 faato’aga a Siamani 

 

  
  

     22—28 Mati 

     
    22 

1899 Sunui e ‘au a le malo  

 nuu afua mai Faleata e 

 aulia Satapuala; Laulii 

 e aulia Fagaloa i 

 sasa’e; Safotulafai   

 Savaii (Te’o Tuvale)  

2001 Malo David Tua ia Daryl 

 Nicholson, T6 

  

1976 Malo Tupuola Efi tofi 

 palemia a Samoa 

 

1970 Malo Tupua Tamasese  

 Lealofi IV tofi palemia,  

 25 i le 20 a Fiame 

 Mata’afa  

2015 Aulia 40 tausaga 

 Polyfest Kolisi Aukilani 

 

1985 Tauto Tofilau Eti 

 Alesana tofi palemia 

2003 Tuumalo Kovana Tauese 

 PF Sunia 

“Ne’i mea ane ua galo” 

Faamatalaga Ata i luga: Tupua Tamasese Lealofi le IV, ma 

le Masiofo, Rita Tamasese; Kapeteni o le ’au 1993, Alefaio 

Vaisuai; Kapeteni Lolo Lui ma le ’au malo 2010 Hong Kong    

      Ina ua teena e le IRB le faatu a le iuni lakapi   

a Hong Kong ma ana pa’aga lagolago mo se 

tauvaga taitoafitu, na liliu atu ai loa e valaaulia 

malo Asia ma le Pasefika. Na amata mai ai le 

taamilosaga ua ta’uta’ua ai nei le igoa o Hong 

Kong i le lalolagi. O Samoa, Fiti ma Toga o isi ‘au 

faavae i lona afuaina, sa faitauina o se tauvaga i 

lalo ifo o le ‘8 mamafa’ e iai Niu Sila ma isi.  

    I le taimi nei ua avea le lakapi fitu ma se  

avefe’au lelei mo le taaloga i Amerika, Asia ma isi 

itulalolagi e lei faalogo i le lakapi. Ua avea foi le 

lakapi fitu ma fua talafeagai e avanoa uma ai ’au 

i le sini o le manumalo, e malo ai se tamai 

atunuu i se nuu malosi ma toatele. Ua sili ona 

lauiloa Samoa i le Fitu i lo se isi lava taaloga.  

     Ia Mati 2010 na sii ai e le kapeteni o le ‘au 

toafitu a Samoa le ipu o le siamupini, ina ua malo 

lana ‘au i lenei vae ausigata o le taamilosaga. O 

le faalua ai lea ona sii e Samoa le Ipu i Hong 

Kong, muamua e le kapeteni o Alefaio Vaisuai  

mo le ‘au o le 1993. E iai suafa nei:  

Anetele’a Aiolupo, Alama Ieremia, Danny 

Kaleopa, Lolani Koko, Brian Lima, Filipo Saena, 

Ofisa Tonuu, Sila Vaifale, Alefaio Vaisuai, ma 

Junior Paramore. Faia’oga, Taufusi Salesa.  

    O suafa o le ‘au na malo i le 2010: Uale Mai, 

Lolo Lui, Afa Aiono, Timoteo Iosua, Simaika  

Mikaele, Mikaele Pesamino, Alafoti Faosiliva, 

Fautua Otto, Paul Chan Tung, Apelu Faaiuga, 

Reupena Leavasa, Alatasi Tupou, Pale Toelupe. 

Faia’oga, Stephen Betham. Ua iloa ai foi taleni a 

nisi alo o Samoa e pei o Uale Mai, faaigoa o le 

Tama Taalo o le Taitoafitu i le taamilosaga o le 

2005-2006; Mikaele Pesamino na maua le  

faailoga o le sikoa silia i vaitausaga 2009-2010. 

Ma isi foi e pei ona molimau le mau upega ta’alo.  

  Sauni Hong Kong faailoga 40 tausaga  

Tulaga 1 St Peters, Tulaga 2 St 

Pauls College, Tulaga 3 Sacred 

Heart. Taualuga a A’oga a Teine 

ma Tama: Tulaga 1 James 

Cook, Tulaga 2 Avondale College  

Tulaga 3 Manurewa High.  

Tuufaatasiga o Togi A’oga a 

Teine: Tulaga 1 Auckland Girls 

Grammar, Tulaga 2 Baradene, 

Tulaga 3 Kelston Girls.  

Tuufaatasiga o Togi A’oga a 

Tama: Tulaga 1 St Pauls  

College ma St Peters College, 

Tulaga 2 Sacred Heart, Tulaga 3 

Iu manuia Polyfest Aukilani 2015  

Kelston Boys. Tuufaatasiga o  

Togi A’oga a Teine ma Tama: 

Tulaga 1 Mangere College,  

Tulaga 2 Manurewa High, Tulaga 

3 Avondale College. 

 

Faamasino: Muliagatele Vavao 

Fetui, Patisepa Tuafuti, Vini  

Peteru, Tauanuu Tapu, Aumua 

Samuelu. Faamau togi:  

Rosi Fitzpatrick, Christine Pereira.  

 

Ua mae’a foi ona fai le laugatogi o 

tauvaga tautalaga i le Aso Tofi, ma 

sa faalaugatasia foi a’oga i tulaga 

togia. Taga’i i le upega  

a le Polyfest e maua ai 

suafa o e na mautulaga.       

TALI PASO #7 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (English). (E faitau 

 ai ma upu ua ta’ua 

 i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le tau i le Igilisi:    

 ________________________

 ________________________

 ________________________ 

2.   Saili ni fausaga o le 

 upu tau

 ________________________ 

 ________________________ 

 ________________________ 

3.  Su’e le upu faatau ma   

  tusi se faamatalaga:   

 ________________________

 ________________________

 ________________________

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi.   

 SUDOKU #08 (TAALOGA I NUMERA)   

4. lama (1); mala—scourge, 
disaster; malama—ablaze 
(of fire); mālama—dawn, 
twilight; malamala—wood 
chip; lamala—drought;  
lamalama—to set trap 

TALI SUDOKU #7 

u
  

 a 

f a 

t a 

 POLE MA PAPA 

FAIGOFIE / FEOLOOLO / FAIGATA                             ©sudokuessentials 

TALI GALUEGA OLA 7 

   Fiafia. Ua  
taunuu manuia 
i le ‘afa o le  
savaliga. 
Faanoanoa 
laitiiti foi.  

 E sa’o oe.  
O a’u la na o 
le ita i le fiu e 
siva ae na o le  
sipuni laau e 
maua 
   
  

Faalava~Across  

1 Black sox: Thomas ? 

(photo) (5) 

4 roaming (animals) (5)  

7 centre (3)  

8 Eden in Samoan (5) 

9 pastor’s sermon (5) 

10 sway of body  (3) 

11 burden (5) 

12 tea (drink) (5)  

13 side (3) 

14 Black sox: Ben ? 

(photo) (5)  

17 grub (5) 

21 acting principal (3,5) 

22 go (3)  

24 seize sth by force (3)  

25 gentleman’s wife (7) 

 

g 

Papa, o le a 
sou lagona 
ina ua atoa 
lou 40?   

  PASO I GAGANA E LUA 

UILI FAU’UPU 7                                   
1.  lama—night fishing; 
lama—candle-nut tree; 
lama—set an ambush 
2. mala & ona fausaga: 
malaia, mamala 
3. malama (veape). mafai 
ona iloa atu; aliali mai  
foliga o mea pe a ao. 
 Ua malama le taeao ona 
o lea o tamaiti i le a’oga.   
The morning breaks then 
the children go to school.  
Isi upu: malamalama, 
mālama 

Faatumu le paso i upu/igoa Samoa. Fill the 

crossword box with Samoan words /names 

—unless stated otherwise.  

Lalo~Down 

1 elephant (7) 

2 Onesimus in Samoan  

3 be respected (6)  

4 Expression: _ Tuna  

ma Fata (7) 

5 share one pillow (7) 

6 metaphor (7)  

15 noun (5) 

16 Cooper in Samoan  

18 bye (5) 

19 Exp: pardon me! (5)  

20 man’s formal dress  

23 whether (2)  

  

  
 
 
  

Su’esu’ega:  Ta’u mai  

le igoa o le laumua o  

Vanuatu ma le mea sa 

tupu i lea atunuu  Su’esu’ega: 
O Avondale e ese  
mai i le na o le lanu 
uliuli e faaaoga; o  
lana manu o le kiwi,  
e le pei o isi manu e felelei. 

1 2 3 4 5 6

7

8 9

10

11 12

13

14 15 16 17 18 19

20

21 22

23

24 25

